
__________ 2019 թվականի N ____ - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 737-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածը՝ Հայաստանի Հանրապետության կառավարությունը որոշում է.
1.  Հայաստանի Հանրապետության կառավարության 2014 թվականի հուլիսի 3-ի «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» N 737-Ն որոշման N 1 հավելվածում 80-րդ կետից հետո լրացնել հետևյալ բովանդակությամբ 80.1-րդ կետով՝

	80.1.
	Տեսչական մարմնի բյուջետային գործընթացի պատասխանատու

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 737-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Կարգավորման ենթակա ոլորտի կամ խնդրի սահմանումը
«Հայաստանի Հանրապետության կառավարության 2014 թվականի հուլիսի 3-ի թիվ 737-Ն որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի (այսուհետ նաև՝ Նախագիծ) մշակման անհրաժեշտությունը բխում է տեսչական մարմինների ֆինանսավորման բնականոն գործընթացն ապահովելու համար համապատասխան նախադրյալներ ստեղծելու անհրաժեշտությունից: 

Ընթացիկ վիճակը
«Տեսչական մարմինների մասին» մասին օրենքի 18-րդ հոդվածի 2-րդ մասի համաձայն՝ տեսչական մարմնի բյուջետային հայտի նախագծի նախապատրաստումն իրականացնում է տեսչական մարմինը: Միևնույն ժամանակ բյուջետային ֆինանսավորման հայտի նախապատրստումը պահանջում է համապատասխան մասնագիտական գիտելիքների առկայություն, իսկ տեսչական մարմինները չունեն նման մասնագիտական պատրաստվածություն ունեցող մասնագետներ: Արդյունքում գործնականում տեսչական մարմինների համար առաջանում են դժվարություններ բյուջետային հայտի նախագծի նախապատրաստման ընթացքում:

Կարգավորման նպատակը 
Նախագծի ընդունման նպատակն է Հայաստանի Հանրապետության կառավարության 2014 թվականի հուլիսի 3-ի թիվ 737-Ն որոշմամբ նախատեսել տեսչական մարմնի բյուջետային գործընթացի պատասխանատուի պաշտոն, ով և, ունենալով համապատասխան մասնագիտական պատրաստվածություն, կիրականացնի տեսչական մարմինների բյուջետային հայտերի նախագծերի նախապատրաստումը:  



Ակնկալվող արդյունքը
Նախագծի ընդունման դեպքում հնարավոր կլինի տեսչական մարմինների պաշտոնների անվանացանկում կատարել փոփոխություն և նախատեսել տեսչական մարմնի բյուջետային գործընթացի պատասխանատուի պաշտոն, ինչն էլ հնարավորություն կտա արդյունավետորեն ապահովել տեսչական մարմինների բյուջետային հայտերի նախապատրաստման, հետևաբար նաև ֆինանսավորման գործընթացի իրականացումը:

Իրավական ակտի նախագիծը մշակող պատասխանատու մարմինը.
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից:

«Հայաստանի Հանրապետության կառավարության 2014 թվականի հուլիսի 3-ի թիվ 737-Ն որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:

